
Á última Álex Mene Escritor, artista e catedrático de Debuxo 

ILUSTRACIÓN pilar canicoba

O cine, a docencia e a escrita 
están no podio de filias de Álex 
Mene (Vigo, 1969). O escritor e 
profesor é doutor en Belas Ar-
tes pola Universidade de Vigo e 
licenciado en Ciencias da Infor-
mación pola Universidad Com-
plutense de Madrid, cidade onde 
tamén se especializou en Reali-
zación e Produción no Institu-
to Oficial de Radio e Televisión.  
Na actualidade, exerce de cate-
drático de Debuxo no IES Va-
ladares de Vigo, onde imparte 
a materia de Cultura Audiovi-
sual enchendo de galardóns pa-
ra o seu alumnado os estantes 
do centro. No ano 2018 publi-
cou o álbum ilustrado A raíña 

das tortas. Coa novela Indómi-

ta e a semente da inmortalida-

de gañou o I Certame de Lite-
ratura Infantil e Xuvenil Muí-
ño do Vento. No 2020 obtivo o 
3.º premio no Certame de narra-
cións breves Manuel Murguía 
polo texto titulado A herdeira, 
que se publicou no volume co-
lectivo A garza en chamas. No 
2021 saíu a novela Ana e as súas 

irmás e recibiu o premio de poe-
sía Concello de Carral polo seu 
primeiro poemario, Os puntos 

do impacto. Ese ano tamén pu-
blicou o álbum ilustrado A en-

cantadora de serpes, no 2023 a 
novela A luz nos teus ollos e es-
tá a piques da estrea da cuarta: 
O amante expresionista. O ofi-
cio de escritor foi medrando no 
interior de Mene coma un 
alien bo. A referencia ci-
nematográfica non é ca-
sual. O cine é un dos re-
fuxios favoritos.
—refuxio ou algo 
máis?
—Algo máis ca un re-
fuxio, a miña primeira 
formación é cinema-
tográfica. Ademais, 
o cine e a literatura 
foron, e son, os dous 

«O amor que damos é o que queda»
puntais da miña educación sen-
timental. É unha forma de au-
tocoñecemento e de coñecer 
os demais. O movemento que 
o cerebro crea a partir desas 
imaxes fixas que se proxectan 
posúe un aquel máxico.
—Fixo de todo, pero chegou a 
traballar nalgún medio de co-
municación? Foi a súa formación 
académica. 
—Fun colaborador en diversos 
xornais e revistas, como redac-
tor e como fotógrafo. Tamén 
fixen as bolsas de RTVE e da 
TVG. Pero a miña vocación era 
a docencia e as condicións eco-
nómicas nos medios de comu-
nicación non eran moi boas... 
ou igual eu non era bo dabondo 
para que me ofertasen un con-
trato interesante. A vida lévate 
por onde ela quere, por moitos 
plans que fagas.
—a súa escalada como autor 
é case «de libro»: conto infan-
til, novela xuvenil, relato breve, 
novela para adultos, poesía... 
Fáltalle publicar unha obra de 
teatro.

—Teño escritas dúas obras de 
teatro. De momento non sus-
citaron ningún interese, pero 
confío en que todo chegará. Ou 
non. Gocei escribíndoas, que pa-
ra min é o importante. Cada rela-
to decide o seu xénero literario 
por riba das miñas intencións. 
Mesmo, ás veces, contra elas.
—con case todos acadou premios  
aos que se presentou porque 
era unha boa forma de darse a 
coñecer. cando deixa un escritor 
de necesitar que un xurado de 
descoñecidos diga se merece 
ter lectores ou non?
—Xa me gustaría non necesi-
talos. A min e a moitos outros 
escritores. Pero a día de hoxe 
moitos manuscritos son rexei-
tados se non van acompañados 
de premio, e mesmo así... Moi-

tas veces, e aínda que existen 
excepcións, se un libro se edita 
sen esa publicidade ten un per-
corrido máis pequeno. 
—«o amante expresionista» é 
unha reflexión sobre a pater-
nidade desde dous puntos de 
vista: pai e fillo. Que o levou a 
contar esta historia? 
—O paso do tempo e a falta de 
comunicación entre pais e fi-
llos. Non só dende un punto de 
vista emocional, senón tamén 
como docente. Cómpre tomar 
conciencia de que o amor que 
damos é o único que quedará 
de nós. Un amor que debe res-
pectar a autonomía dos demais. 
Neste caso, e tamén por un in-
terese persoal, falo dos víncu-
los de sangue e dos sentimen-
tais. O protagonista descobre 
que é adoptado con 40 anos, po-
lo que ten que realizar un pro-
ceso para dixerir todo o que vai 
descubrindo.
—leva dous cursos coordinan-
do un grupo de alumnos que fan 
curtametraxes e non paran de 
gañar premios. Entre eles, dúas 
veces levaron o nacional de ba-
charelato no Festival Educativo 
de cine, cinedfest. É vostede 
o profesor que lle gustaría ter 
cando estudaba? 
—Vaiche boa! Penso que non. O 
de ser malo ou bo depende de 
moitas variables. A docencia é 

un traballo poliédrico, con 
mil facianas: boas, malas 
e regulares. E a cuestión 

dos premios é cir-
cunstancial e 
arbitraria. A 
lei do azar é a 
que domina as 
nosas vidas.

—iniciou unha 
carreira como fo-

tógrafo que se foi 
diluíndo. onde quedou 

o Álex Mene artista visual? 
—Sigo aínda perdido por aí, en-

tre a imaxe da palabra e a pala-
bra da imaxe. 

bEgoña r. sotElino

1
Que é o que non pode 
faltar na súa casa?

Un libro, pero unha piscina tam-

pouco me sobraba.

2
Que titular lle gustaría ler 
en La Voz de Galicia?

A fin de todas as guerras.

3
Un día que non 
esquecerá?

O primeiro día que fun ao cine. Era 

unha peli dos irmáns Marx.

E para rEmatar...

Excéntricos

e encontré con un 
amigo que hacía 
tiempo que no veía 
y fuimos a actuali-
zar las vidas toman-
do un café. Al aca-
bar, me lanzó en to-

no cariñoso el topicazo «los psi-
quiatras están todos locos», pero 
tú —añadió— cada vez eres más 
excéntrico. Me dio que pensar por-
que uno, aun con sus rarezas, no es 
consciente de que pueda parecer 
raro o excéntrico. Según diversos 
estudios, casi un 4 % de la pobla-
ción mundial tiene una personali-
dad excéntrica. Las personas ex-
céntricas lo son por sus conduc-
tas o apariencia. Son etiquetadas 
como «raras», «insólitas» y «pe-
culiares». Suelen ser gentes inno-
vadoras y creativas, pero también 
tienen su ítem diagnóstico en el 
Manual Diagnóstico Internacio-

nal de los Trastornos Mentales. Pa-
ra la American Psychiatric Asso-
ciation, las personalidades que gi-
ran en torno a la excentricidad se 
aglutinan en el «clúster A» de los 
llamados trastornos de personali-
dad. Kurt Schneider, el psiquiatra 
alemán que acuñó el término «psi-
copatías» (hoy denominadas tras-
tornos de la personalidad), trazó 
una campana de Gauss e identifi-
có como personalidades «anorma-
les» a todas aquellas que se situa-
ban fuera de la «norma estadísti-
ca» de comportamiento. Describió 
formas de estar en el mundo muy 
distintas a la norma y las etiquetó, 
pero no son una enfermedad men-
tal sensu stricto. Un aforismo psi-
quiátrico afirma que «no hay psi-
copatología si no hay malestar». Es 
decir, existen personas con rasgos 
esquizoides, paranoides o incluso 
esquizotípicos que funcionan con 
absoluta normalidad en todos los 
ámbitos de relación. Son raros , pe-
ro llevaderos. Excéntricos eran Os-
car Wilde, Salvador Dalí y muchos 
otros anónimos que no tienen nada 
de patológico porque sufren y ha-
cen sufrir igual que los normales. 
«El mundo está lleno de gente co-
mún, pero no todo el mundo puede 
ser un excéntrico» (Mark Twain).

